
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

চাতক।
১৫



লাঠি লয়ে, ধেয়ে গিয়ে, ফিরাল বাছুর,

পাখীরে ডাকিয়া তবে ছাড়ি দিল সুর;—



গান।

“ওরে আকাশের পাখী—কেন চাস্ জল?

আশে পাশে জলধর (তোর) করে ঢল ঢল;

শুনিয়াছি তুই নব— ঘন বারি বিনা।

আর কোন বারি তুই পান করিবি না;

তবে কেন বার বার চাস্ তুই জল?

হিয়াতে বাজে রে, হই পরাণে বিকল;

মরা মানুষের কথা মনে পড়ে পাখী,

বিঁধ না হৃদয়ে আর বার বার ডাকি;

তোর কি জলের দুখ ও ফটীক জল!

আশে পাশে জলধর (তোর) করে ঢল ঢল।”

পাহাড়ির ঢালু গায়ে চরে গাভী পাল;

ভাগাভাগি দুই দল হইল রাখাল।

একদল কাছে থাকি, দেখিবে গোধন,

পাহাড়ে বেড়াতে চলে আর কয় জন।

হাতেতে মারিয়া তালি দৌড়িল উধাও,

আঁকা বাঁকা পথ ধরি করেছে চড়াও;

